CELEBRACION EN OS COTOS
25-26 de abril do 2026
IV SEMANA DO TEMPO DA PASCUA

NON MAIS .5
VIOLENCIA
DE XENERO

| .‘ NON A GUEBRA

B STOF NETANYAHU
A STOP PUTTIN
STOP TRUMP

(tod@s de pé)

1.- ENCONTRO DA COMUNIDADE

@ monitor/a esta na sé

SAUDO DE BENVIDA

Celebrante:

Benvidos sexamos todos a esta celebracion.
Reunimonos para compartir en comunidade a nosa fe no
nome do Pai, do Fillo e do Espirito Santo.

Aqui estamos porque cada oito dias, con toda a Igrexa
reunimonos para festexar a Pascua do Sefior Xesus, unha
Pascua que s6 pode ser crible nos sofios da paz.

Hoxe, Xesus, o Bo Pastor, pon diante de nds un estilo
novo e diferente de acompafiar € compartir nas nosas
comunidades cristids. Un estilo que nos fala de
participacion, de responsabilidades compartidas, de
acompafiamento, confianza, didlogo... un estilo no que
non podemos calar a falta de paz no mundo de hoxe.

Que esta celebracion nos axude a pofiernos en
disposicion de escoitar a voz do verdadeiro Pastor, do
que veu para que tefiamos vida e paz en abundancia.

Con Cristo feito Pascua a nosa beira e deixandonos
encamifiar por el, cantamoslle



ACOLLIDA DA AUGA

Celebrante: Fixemos memoria do noso bautismo na
celebracion da vixilia pascual. Ali compartiamos a
auga de toda a comunidade de Os Cotos, e agora aqui
ante esta auga de vida que nos une en parroquia,
queremos lembrar o0s compromisos, queremos
sentirnos confiados en Deus, queremos escoitar e
seguir a Cristo Bo Pastor, queremos agradecer a vida
coa que Deus nos agasalla.

Celebrante: Damos grazas dicindo:

BENDITO SEXAS POR SEMPRE SENOR
Monitor/a
* Deus creador de todas as cousas, que pola auga e o
espirito, nos fixeches renacer a vida do evanxeo

* Xesus, Ti que convidaches 4 primeira comunidade a
ser testemuiia anunciando o evanxeo a todas as xentes

*  Espirito Santo, que fas renacer 4 Igrexa polo alento da
Pascua, e que nos convidas a ser auga viva

ORACION PROPIA DO DiA
Celebrante: Rematamos a primeira parte da
celebracion presentando no silenzo o que rebule no
noso interior. Facémolo agradecidos por poder
compartir a Pascua e por poder seguir soiiando paz.
(Silenzo)

Celebrante: Deus de misericordia, guianos 4
asemblea do ceo; que a pesares das nosas
debilidades e da xordeira 4 tda Palabra, o teu
pobo chegue aos pastos verdecentes da
eternidade, onde nos agarda Cristo, o Bo Pastor,
que Resucitado vive e reina por sempre

eternamente. Amén.

2.- PROCLAMACION DA
PALABRA DE DEUS

a palabra de Deus proclamase dende o ambo6n

(sentad @s)

Celebrante:  Imos escoitar a Pedro faldndolle aos
veciiios de Xerusalén, e imos escoitalo faldndonos a
nos. El quere contar a experiencia do vivido con
Cristo, quere contar que o crucificado é a quen Deus
fixo Seiior e Mesias.

No evanxeo, Xesiis mostrasenos hoxe coma o BO
PASTOR que dad a sua vida polo seu rabaiio e o fai
porque lle importa. Sabémolo porque a sia vida e a
sua palabra son cribles. Escoitemos.

Leccionario I-A pdx 151 Feit2, 14a.36-41 LECTURA

LECTURA DO LIBROS
DOS FEITOS DOS APOSTOLOS

O dia de Pentecoste, Pedro, de pé cos Once, levantou
a voz e dixo:

- Saiba con certeza toda a casa de Israel que Deus fixo
Sefior e Mesias a este Xesus a quen vOs crucificastes.

Ao sentiren isto, quedaron moi impresionados e
dixéronlle a Pedro e aos outros apdstolos:
- Irméns, que debemos facer?

Pedro respondeulles:
- Arrepentidevos e cambiade, que cada un de vOs se faga
bautizar no nome de Xesus para o perdon dos seus
pecados, e recibiredes o don do Espirito Santo. Porque a
promesa € para vOs € mais para os vosos fillos e para
todos os que estan lonxe, tantos como queira chamar o
Sefior noso Deus.

Con moitas outras palabras testificaba e animabaos,
dicindo:
- Salvadevos desta xeracion ruin.

Os que recibiron a sua palabra foron bautizados: e ese
mesmo dia xuntaronselles arredor de tres mil almas.

Palabra do Senor

Jd n’°8 No colo da miiia nai SALMO

(en pé) Leccionario I A pdx 153 Xn 10, 1-10 EVANXEO

PROCLAMACION DO SANTO EVANXEO
SEGUNDO XOAN
Daquela dixo Xesus:

- Con toda verdade volo aseguro: o que non entra pola
porta no curral das ovellas, sendn que sobe por outra
parte, € un ladron e un bandido. En cambio, quen entra
pola porta é o pastor das ovellas. A ese abrelle o porteiro,
e as ovellas escoitan a sua voz. Chama as stas polo nome
e lévaas a fora. Cando as da sacado todas, vai diante
delas e as ovellas s€gueno, pois recofiecen a sua voz.
Pero a un alleo non o seguirdn, senon que fuxiran del,
pois non cofiecen a voz dos alleos.

Dixolles Xesus esta alegoria mais eles non cofieceron

que era o que lles daba a entender. Enton dixolles de
novo:
- Con toda verdade volo aseguro: eu son a porta das
ovellas. Todos os que vifieron antes ca min eran ladrons
e bandidos; pero as ovellas non os escoitaron. Eu son a
porta; se alguén entra por min, salvarase: entrard e saira
e atopara pasto. O ladron non entra senon para roubar,
matar e estragar. Eu vin para que tefian vida e para que a
tefian de abondo.

Palabra do Seior

gardamos uns instantes de silenzo para acoller
a palabra no corazén

UNHAS PALABRAS DE REFLEXION
Hoxe, atopamonos con que Xesus € o noso Bo Pastor.
El falanos, El cofiécenos, El danos vida eterna, El
coidanos; e nds escoitamos a sua voz e seguimolo.

Seguindo a celebrar a Pascua con Xests, non estamos
s0s. Formamos parte da gran comunidade dos seguidores
do Evanxeo, e Cristo Resucitado estd connosco
guidndonos, como o Pastor o seu rabafo.

Dun pastor coma Xesus podemos fiarnos porque as
suas palabras vefien abaladas polos seus feitos. Non € un
pastor calquera, € o que estd disposto a dar a vida polo
rabafio.

Dun rabafio do que todos formamos parte. Non somos
uns calquera, somos homes e mulleres crentes que
xuntos facemos comunidade. Non somos individuos,
somos rabafio, somos familia, somos igrexa, somos Os
Cotos.

RENUNCIAMOS AO MAL
Celebrante Neste tempo da Pascua, deixdndonos

alumar pola luz da fe que recibimos no bautismo,
renovamos os nosos compromisos na loita contra o
mal porque queremos facelo mellor.

‘ r

NON

Monitor/a
u Renunciades a crervos superiores aos outros; isto
¢: a calquera clase de abuso, discriminacion, orgullo,
egoismo e desprezo?

Si, renunciamos
. Renunciades a calar diante das inxustizas e as
necesidades das persoas e dos pobos, por covardia,
preguiza, comodidade e vantaxes persoais?

Si, renunciamos
. Renunciades aos criterios € comportamentos que
fan do difieiro a aspiracion mais grande da vida, que
pofien o pracer por enriba de todo, e que aprecian a
liberdade persoal e o individualismo por enriba da
responsabilidade social e da comunidade?

Si, renunciamos

PROFESION DA FE
Celebrante Neste tempo da Pascua, deixdndonos quecer
d beira do RESUCITADO compartimos o credo
dicindo SI CREMOS
Monitor/a:
Credes en Deus,
Pai e Nai de todos os homes e mulleres,
que nos agarima nas suas mans
e que conta con nods para mellorar a vida?
SI CREMOS

Credes en Xests, o seu Fillo Benquerido,
sempre atento para dar unha man,
e que nos quere dando vida 4 Pascua
co noso bo facer de cada dia?
SI CREMOS

Credes no Espirito Santo,

que nos alenta para sofar paz,

que nos alenta para berrar contra a violencia,

que nos alenta para ser tolerantes e respectuosos?.
SI CREMOS

Credes na Igrexa,
unha Igrexa que se fai crible en comunidade,
acolledora, respectuosa, coidadora da terra
e responsable no aprezo 4 vida en igualdade
de todas as mulleres e homes?
SI CREMOS

ORACION UNIVERSAL
Celebrante: Irmdns e irmds, invoquemos agora a
misericordia de Deus que nos convoca a escoitar e
seguir ao Bo Pastor; oremos coa pregaria da Pascua
dicindo

SENOR DA VIDA, ESCOITA A NOSA ORACION

Monitor/a:

v" Seifior, querendo facer igrexa, pedimosche que a
exemplo do Bo Pastor sexamos capaces de medrar en
didlogo, tolerancia e respecto. Oremos

v'  Seifior, querendo facer comunidade, pedimosche
con todos os homes e mulleres que 4 imaxe do Bo Pastor,
son exemplo de igualdade e dignidade. Oremos

v' Seiior, querendo facer pobo, pedimosche polo noso
pastor o Papa, para que nos siga guiando no camifio de
facer evanxeo. Oremos

v' Seifior, querendo facernos cribles, pedimosche por
nos, porque ti convidasnos a ser acolledores, abrindo
portas, e tendendo pontes sofiando paz. Oremos

Celebrante: Serior, Ti es o noso Bo Pastor. Que
saibamos escoitar a tiia PALABRA e recofiecerte na
nosa comunidade celebrando a fe. Pedimoscho a Ti
que vives e reinas Resucitado por sempre
eternamente. Amén

3.- OS SIGNOS DA COMUNON
CON DEUS E COA COMUNIDADE

NOSO PAI
Celebrante: Temos escoitado a Cristo, o noso Bo
Pastor, por iso guiados por el rezamos a Deus Pai como
nos ensinou:
NOSO PAI ...
SIGNO DA PAZ
Celebrante: “PAZ CONVOSCO”; as palabras do
resucitado recorren dous milenios para ser
pronunciadas hoxe na nosa comunidade. Fagamos
honor ao noso nome de cristidns; acollamos a paz e
non deixemos de dar exemplo dela no fogar, na
familia, na parroquia. Sexamos sempre xentes de paz.

COMUNON

Celebrante: Pola man dos apostolos facianse moitos
signos e aquela primeira comunidade botaba a
andar. Nos compartimos unha mesa en comunidade
como signo dunha vida toda ela compartida, no que
temos, no que somos, no que amamos, No que
valemos. Ditosos nos convidados a esta festa da
Pascua do Seiior.

Sefior, eu non son merecente de que entres no meu

fogar, mais unha palabra tiia abonda para me salvar

4.- AVISOS E DESPEDIDA

ORACION FINAL
Celebrante:

Sefior, que o pan que temos compartido, signo
da mesa eterna que nos preparas, nos enforteza
para guiar os nosos pasos polos camifios do teu
reino.

Pedimoscho por Cristo, Bo Pastor, que vive e
reina Resucitado por sempre eternamente.
Amén.

Hoxe queremos sentirnos comunidade de Xesiis,
queremos seguilo dando bo exemplo na igualdade.

Escoitando a sua voz atopamos o vieiro axeitado para
non calar abusos e violencias, veiian de onde venan,
berrando alto e claro a prol da paz.

Vivamos a ledicia da Pascua sentindonos parte da
gran igrexa de Xesus tal como El a quere coa
participacion de todos dende a responsabilidade de
cada un de nos.

Avisase das misas (ver folla do mes)

Que teiiamos un bo dia, unha boa PASCUA
e o Seiior nos bendiga,t nos garde de todo mal
e nos leve ao seu fogar de vida eterna. Amén

Podémonos ir en paz

